
 
 
 

21. Februar 2020 

Inatsisartut suleriaasianni  §  37 imm. 1 naapertorlugu Naalakkersuisunut apeqqut imaattoq matumuuna 
saqqummiuppara:  

  

Naalakkersuisunut apeqqut:  

1. Nukissiorfiit Qaanaami erngup aqqutaanik nutarsaanissartik pilersaaruteqarfigaat? 

2. Qaanaami kloakkilersuinissamik pilersaaruteqartoqarpa? 

 (Inatsisartuni ilaasortaq Karl-Kristian Kruse, Siumut)  

 

Tunngavilersuut: 

Qaanaaq 1953-imi illoqarfiliarineqarmat tuaviornerpaamik suliarineqarsimanera takusinnaavarput. 

Taamanimiit suli illoqarfitoqaq nutarteriffigineqarsimanngilaq. Illumiit illumut ruujorersuit nunap 

qaavatigut iliinnapajullugit poorlugit inissisimapput. Tummeqanik aqqusiortoqarsimavoq. 

Ruujorersuit ullutsinnut naleqquttumik nutarterneqarnissaat pisariaqarpoq. 

Kiisalu illumiit illumut ukiukkut imeq igitaq sumut tamaanga kuuttarpoq, 

quasattorujussuanngortarlunilu. Taamaalilluni ajutoornikkut taliiarnerit niuujarnerillu allatigullu 

ajoqqusernerit pisarlutik.  

Kissaatigaara apeqquteqaatiga ullut suliffiusut 10 ingerlanerani akineqassasoq. 


